
SERIJATSKO PRAVO U DJELU PROF. DR. AVDE SUCESKE

Kao pravni histori¢ar osmanskog perioda prof. dr. Avdo Suceska se nemi-
novno bavio Serijatskim pravom. Naime, Serijat je uz kanun (svjetovno zako-
nodavstvo) ¢inio osnovu pravnog sistema osmanske drzave. Sama osmanska
drzava bila je ideoloski utemeljena na jednom historijskom tumacenju islama
1 turskih plemenskih tradicija.

Samo Serijatsko pravo tretira se u djelu prof. dr. Avde Suceske u nekoliko
aspekata:

1. bavljenje pojedinim institutima Serijatskog prava.

Prof. dr. Avdo Suceska bavio se u svom djelu odredenim institutima Serijat-
skog prava. U skladu sa svojim op¢im interesom za drustveno-ekonomska i
politi¢ka pitanja, on je obradivao one institute Serijatskog prava koji su najuze
vezani za spomenutu sferu. Takvi su bili instituti: raja (zavisno stanovnistvo
osmanske drzave), kefilema (uzajamno jamcenje stanovnika jednog lokalite-
ta u pogledu zakonitog ponaSanja), muafijet (oslobadanje od poreza), porezi,
vakufi 1 vakufski krediti, krivicno pravo u osmanskom periodu ukljucujuci
Serijatsku 1 kanunsku komponentu.

2. Bavljenje Serijatskim sudstvom.

Ovom temom posebno funkcijom kadije, prof. dr. Su¢eska se bavio u svom
magnum opusu- knjizi Ajani — prilog izucavanju lokalne viasti u nasim ze-
mljama za vrijeme Turaka (Sarajevo, Naucno drustvo SR BiH, 1965). Glavna
teza prof. dr. Su¢eske izrazena u ovom djelu je da je kadija u osmanskoj drza-
vi nadomjeStao nedostatak lokalnog organa opce nadleznosti. Tako je kadija,
pored uobicajenih poslova presudivanja po Serijatu i1 kanunu, vrsio 1 druge
poslove od kontrole trziSta do nadgledanja op¢e mobilizacije.

3. KoriStenje protokola Serijatskih sudova kao prvorazrednog historijskog
1zvora.

PREGLED 269



Serijatski sudovi u osmanskoj drzavi su vodili protokole (sidzille) u koje su
upisivali sve detalje sporova koje su presudivali uklju¢ujuéi imena stranaka,
predmet spora, presudu 1 svjedoke. Osim toga u ovim protokolima su u punom
tekstu navodeni 1 svi akti centralne 1 provincijske vlasti koji su bili upuceni
kadijama. Na taj nacin sidZilli Serijatskih sudova predstavljaju prvorazredni
historijski izvor ne samo za vazece pravo (,,pravo u akciji*) nego i za politic-
ku, ekonomsku 1 kulturnu historiju odredene zemlje ili grada. Ova orijentacija
je vidljiva u knjizi 4jani, gdje se medu izvorima na prvom mjestu spominje
neizdata arhivska grada a posebno sidzilli sarajevskog kadiluka (86), koji se
cuvaju u Gazi Husrev-begovoj biblioteci u Sarajevu, sidzilli iz raznim kadi-
luka Bosanskog pasaluka (61), koji su se ¢uvali u Orijentalnom institutu u
Sarajevu, te sidzill bitoljskog kadije, Cuvan u Drzavnom arhivu Makedonije.

Moze se rec¢i da je u bavljenju Serijatskim pravom prof. dr. Avdo Suceska
bio na tragu savremenih tendencija pravne historije, koja se od ,,prava u knji-
gama“‘ okrenula prema ,,pravu u akciji®.

